
 1 

 

26. november 2019 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

Naalakkersuisunut apeqqutit: 

1. §37_332/2019, apeqq. 1-mut akissumminni Naalakkersuisut ima allapput: 

“Naagga. Umiarsualiviup saavanut ujaqqanik immiineq Imarpik ikaarlugu umiarsuarnut 

talittarfiup iluarsaanneqarneranut ingerlasumut atatillugu ingerlanneqarpoq. Ujaqqat 

talittarfiup iigartaata iluarsaanneqarnerani noqittussatut nakkaatitaapput. Tamatuma 

kingorna ujaqqat immap naqqaniittut piiarneqassapput, taamaalillunilu immap itissusia 

uterteqqinneqassalluni”. 

 

Ulluinnarni susassaqartut sanaartortullu Qasigiannguani umiarsualiviup 

iluarsaannera naammassisoq ilisimatitsissutigaat. Tamatuma kingorna ujaqqat immap 

naqqaniittut piiarneqanngillat, taamaalilluni immap itissusia uterteqqinneqarani. 

Suna pissutigalugu ujaqqat immap naqqaniittut piiaarneqanngillat? 

 

2. Ujaqqat immap naqqaniittut piiarneqarnissaannut Naalakkersuisut 

pilersaaruteqarpat? 

 

3. Qasigiannguani umiarsualiviup imartaata ikkalineratigut aalisariutaatillit 

tulassimaarnissamut periarfissaqarnerisa innarlerneqannginnissaa qulakkeerniarlugu 

Naalakkersuisut qanoq aaqqiissuteqarniarpat? 

 (Inatsisartunut Ilaasortaq Aqqa Samuelsen, Inuit Ataqatigiit). 

Tunngavilersuut: 

§ Qasigiannguani umiarsualiviup iluarsartuunneranut tunngatillugu susassaqartut sanaartortullu 

ilisimatitsinerat naapertorlugu ujaqqat immap naqqaniittut piaarneqarnianngitsut ulluinnarni 

susassaqartut sanaartortullu ilisimatitsissutigaat. Tamanna Naalakkersuisut akissuteqaataanut 

§37_332/2019-ip akissutaanut naapertuutinngimmat malitseqartitsilluni apeqqutit 

ingerlateqqinneqarput, neriuutigalugu Naalakkersuisut eqqortumik nassuiaassasut. Qasigiannguani 

umiarsualiviup imartaata ikkappallaalerneratigut aalisariutaatillit eqqornerlunneqarmata 

Naalakkersuisut tungaanniit qanoq aaqqiisoqassanersoq ujartorpara. 

Ullut sulliviit qulit iluanni apeqqutinnut akissutit tigunissaannut qilanaarpunga.  


